
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે

નક્ષત્ર સરખી નાર, ઝવેરની જ્યોતો સરખી;

ચંપકવરણાં ચીર, પદ્મિની પૂરણ પરખી;

કનક મણીમય કુંભ, પ્રેમદા પરવરી પાણી;

આભૂષણ ઉપમાય, ઈંદ્રકેરી ઈંદ્રાણી;

એ લખ જિહ્વાએ કવિ કહે, ભાટ ભાત ન શકે ભણી;

સામળ કહે હું કેમ કહિ શકું, લીલા લહર લંકાતણી.  ૫૮



દુહા.

ચાલ્યો અંગદ ચોંપથી, મુખ જપતો શ્રી રામ;

પોતે આવ્યો પાંસરો, જ્યાં રાવણનું ધામ.  ૫૯

રિદ્ધ ઉપમા રાવણતણી, કેમ કહે કવિરાજ;

મહિપત મહેલ મઘવા સમા, લંક દેશકે લાજ.   ૬૦

પ્રતિહાર બેઠો પોળપર, બોલ્યો મુખથી વાણ;

કહાં જાયરે વાંદરા, મૂરખ મહા અજાણ.   ૬૧



છપ્પા.

જળહળ જ્યોત ઉદ્યોત, મણિ જળહળતા જડિયા;

ચિંતામણિ ભરભીત, નવે ગ્રહ આવી અડિયા;

પરવાળા પર પોળ, સ્ફાટિક સ્તંભ ઠર્યા છે;

ચુડામણિ ચોપાસ; કનક કોઠાર કર્યા છે;

અષ્ટમાસિદ્ધિ નવનિધિ રિધિ, મહાલક્ષ્મિ વાસે વસી;

શિવની આપી સમૃદ્ધિ જ્યાં, ત્યાં ઉપમા કરવી કશી.  ૬૨

ઓળગ કરે જ્યાં ઈંદ્ર, ચંદ્ર જ્યાં છત્ર ધરે છે;

દિવાકર કર દીપ, વરુણ જ્યાં નીર ભરે છે;

ચાર વદનથી વેદ, બ્રહ્માજી પાઠ ભણે છે;

ધલહલ તજી ધર્મરાય, ગાનગુણ એહ ગણે છે;

રતન ખાણ રતનાવળી, કલ્પદ્રુમ મોટાં મણી;

રિદ્ધિ ઘણી રાવણ ઘરે, અલખત ઇંદ્રાસનતણી.   ૬૩

સાત સોનેરી કોટ, અધિક એક જોજન ઉંચા;

પાંચસે પાંસઠ પોળ, ઓળ ખરા જ્યાં ખુંચા;

દરવાજા દશ વીશ, બસેં બાસઠ છે બારી;

ત્યં બેઠા બળવંત, ધીર નર ધનુષો ધારી;

વણ આજ્ઞાએ વિચરે નહીં, વાયુ સરખો પણ જિહાં;

એ અતળિબળ અંગદ અધિક, પલક એક પહોંત્યો તિહાં.  ૬૪

